
Carmel sive Charles u Susan konjugi Sacco 
 

Vs 
 

Monica Bartolo u Natasha Bartolo u Martin Bajada 
    
 
It-Tribunal,  
 
Ra l-Avviz fl-ismijiet premessi prezentat fil-21 ta Lulju 
2003, fejn intalab li l-konvenuti ghandhom jigu 
kkundannati jhallsu lill-atturi s-somma ta’ seba mija u 
wiehed u erbghin lira erbgha u tletin centezmu 
(Lm741.34) rapprezentanti valur ta danni sofferti fil-vettura 
numru MJU 009 f’incident stradali li sehh fi Trieq Mikiel 
Anton Vassalli, Msida nhar is-7 ta Marzu 2002, meta l-
konvenuti kienu qed isuqu l-vetturi NAT 512 u IAZ 332 
liema incident sehh minnhabba tortijiet imputabbli lill-
istess konvenuti.  

Bl-ispejjes inkluzi dawk tal-ittra bonarja datata 15 ta 
Novembru 2002 u tal-ittra gudizzjarji datata 18 ta Frar 
2003 kontra l-konvenuti minn issa ngunti ghas-subizzjoni. 
 
Ra r-risposti prezentati separatament miz-zewg konvenuti 
Monica Bartolo u Natasha Bartolo it-tnejn datati 7 ta 
Awissu 2003 fejn l-istess eccepew li ma kellhom x’jaqsmu 
xejn mal-incident in kwistjoni u kwindi kellhom jigu liberati. 
Bl-ispejjes kontra l-atturi. 
Ra r-risposta tal-konvenut Martin Bajada datata wkoll 7 ta 
Awissu 2003 fejn ikkontesta kwalunkwe responsabbilta 
stante li huwa kien wieqaf fil-mument qabel l-incident u 
kienu l-istess konvenuti l-ohra li habtu go fih u tefghuh 
ghal fuq il-vettura tal-atturi. 
 
Ra x-xhieda u d-dokumenti esebiti.  
 
Semghet it-trattazzjoni orali tal-abbli difensuri tal-partijiet. 
 
Ikkunsidra. 
 
Illi l-kawza tirrigwarda kollizjoni li sehhet bejn tliet vetturi. 
Il-vettura ta quddiem kienet misjuqa mil-attur, it-tieni 
wahda mill-konvenut Bajada u t-tielet wahda mill-
konvenuti Bartolo. Skond ir-rapport tas-surgent a fol 21 et 
seq u a fol 38 et seq tal-process, l-attur u l-konvenut 
Bajada kienu wieqfin jistennew il-main road tkun libera 
mit-traffiku sabiex jidhol go fiha. F’dak il-mument li kienu 
weqfin il-vettura tal-konvenuta Bartolo dahlet minn wara 
f’dik ta Bajada bil-konsegwenza li Bajada spicca mitfugh 
fuq il-vettura tal-atturi. It-Tribunal jinnota li l-verzjoni 
moghtija minn Bartolo lis-surgent skond kif rappurtata ma 
taghmilx sens hlief li jirrizulta minn kliemha stess li l-
vettura tal-attur u dik tal-konvenut Bajada kienu 
quddiemha.  
 
Fl-affidavit tieghu L-attur stess ighid li ra mill-mera tieghu 
l-vettura ta Bartolo taghti daqqa lill-vettura ta Bajada qabel 
din ta l-ahhar dahlet go fih. Ighid ukoll li ghall-ewwel 
Bartolo ammettiet it-tort izda ftit wara bdiet tallega li l-attur 
u Bajada kienu gia mahbuta qabel ma hi stess dahlet go 
fihom. In kontro-ezami l-attur jinsisti li huwa sama daqqa 

wahda qawwija fuq il-vettura tieghu u mhux zewg daqqiet 
in segwitu. In ri-ezami l-attur ikompli jikkonferma li Bajada 
ma kienx mahbut mieghu qabel ma Bartolo habtet ma 
Bajada. Il-konvenut Bajada jikkonferma id-dinamika tal-
incident kif deskritt mill-istess attur.  
 
Il-konvenuta Bartolo tammetti fix-xhieda taghha li hija 
dahlet fil-vettura ta Bajada minn wara u li bid-daqqa li 
taghtu tefghetu ghal fuq il-vettura l-ohra li kienet wieqfa 
quddiemu. Tghid ukoll li qabel l-incident kienet innotat biz-
zewg vetturi in kwistjoni qed jinstaqu quddiemha u kif 
qorbot l-intersection bdiet thares lejn id-direzzjoni tal-mini 
biex tara tistax tohrog u mhux lejn il-vetturi ta quddiemha 
stante li dawn kienu mexjin u ma basritx li setghu jieqfu kif 
fil-fatt ghamlu. Ta min jinnota wkoll li Bartolo tant ma 
kinietx attenta li d-daqqa ma ta quddiemha semghatha u 
mhux ratha u fil-fatt hija ghafset il-brakes wara li semghet 
(u mhux rat) id-daqqa u wara li l-habiba taghha kienet 
gibdiliha l-attenzjoni biex toqghod attenta.  Din l-istesss 
habiba tal-konvenuta Bartolo cioe Ilona Ebejer tghid li 
kienet innotat li l-vetturi ta quddiemhom kienu waqfu f’salt 
u li gibdet l-attenzjoni ta Bartolo dwar dan – tghid ukoll li l-
vetturi ta quddiemhom rathom weqfin wara xulxin pero ma 
setghetx tiftakar jekk kienux gia mahbuta o meno. Tghid 
ukoll li ma setghetx tikkonferma jekk kienx minnnu jew le 
id-diskors allegat mill-konvenuta Bartolo u cioe li l-attur 
qalilha li Bajada kien gia mahbut mieghu stante li tali 
diskors, jekk sar, ma ntqalx quddiemha. 
 
Jigi rilevat li ma kien hemm ebda kontestazzjoni fuq il-
kwantum tal-hsarat. 
 
Illi mill-provi migjuba kif hawn fuq riprodotti in sintesi 
ghandu jirrizulta minnghajr ebda dubbju li l-incident 
stradali in kwistjoni sehh unikament minnhabba tortijiet 
imputabbli lill-konvenuta Natasha Bartolo u t-Tribunal 
jiskanta kif il-partijiet sa waslu b’dawn il-proceduri 
quddiem it-Tribunal fuq incident simili.  
 
Ghaldaqstant It-Tribunal qieghed jaqta u jiddeciedi dan il-
kaz billi jiddikjara li l-konvenuta Natasha Bartolo kienet 
unikament responsabbli tal-incident in kwistjoni u kwindi 

jirrespingi l-eccezzjoni taghha, tilqa l-eccezzjonijiet tal-
konvenuti Monica Bartolo u Martin Bajada li qed jigu 
liberati mill-osservanza tal-gudizzju u konsegwentement 
ghalhekk jilqa t-talbiet attrici u jikkundanna lill-konvenuta 
Natasha Bartolo thallas lill-atturi s-somma mitluba ta seba 
mija wiehed u erbghin lira erbgha u tletin centezmu 
(Lm741.34) bl-imghax legali dekorribbli mid-data tal-
prezentata ta dan l-avviz u bl-ispejjes kollha ta din l-
istanza kontra l-istess konvenuta Natasha Bartolo hlief 
ghal dawk l-ispejjes tal-konvenuta Monica Bartolo li 
ghandhom jigu sopportati mill-istess atturi. 

